	ՀԻՄՆԱՎՈՐՈՒՄ
«Հայաստանի Հանրապետության արտակարգ իրավիճակների նախարարությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու  մասին» Կառավարության որոշման նախագծի


	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Տեսչական մարմինների մասին ՀՀ օրենքի 19-րդ հոդվածի  4-րդ մասի համաձայն դադարեցվել է Արտակարգ իրավիճակների նախարարության (այսուհետ՝ Նախարարություն) կազմում գործող Պետական հրդեհային և տեխնիկական անվտանգության տեսչության գործունեությունը` տեսչական վերահսկողության գործառույթը վերապահելով  Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնին: Կառավարության 02.05.2019թ. № 491-Ն որոշմամբ Նախարարությանը հատկացվել է 79 574.8  հազ. դրամ՝ պետական հրդեհային և տեխնիկական անվտանգության տեսչության կադրերի ռեզերվում գրանցված քաղաքացիական ծառայողների օրենքով սահմանված կարգով վարձատրությունը իրականացնելու նպատակով, սակայն վերջնահաշվարկի համար գումար չի հատկացվել:                           ՀՀ ֆինանսների նախարարության 10.04.2019թ. №01/8-2/5940-2019 գրությամբ առաջարկվել է. Հաշվի առնելով ռեզերվում գրանցված քաղծառայողների՝ մինչև ռեզերվում գտնվելու ժամկետի (6 ամիս) ավարտը քաղծառայության որևէ պաշտոնում աշխատանքի անցնելու հավանականությունը, առաջարկում ենք նշված ժամկետի ավարտից հետո ամփոփել վերջնահաշվարկի համար վճարված գումարի չափը և այդ գումարի մասով ներկայացնել ՀՀ կառավարության առանձին որոշման նախագիծ (կից հաշվարկ-հիմնավորումներով), իսկ մինչ այդ ռեզերվից դուրս եկող քաղծառայողների վերջնահաշվարկի վճարումը, ըստ անհրաժեշտության, կատարել ՀՀ 2019թ. պետական բյուջեով ՀՀ արտակարգ իրավիճակների նախարարության  պահպանման համար հատկացված միջոցների հաշվին: 
Քաղաքացիական ծառայության կադրերի ռեզերվում գրանցված թվով 104 քաղաքացիական ծառայողներից  վերջնահաշվարկի ենթակա են եղել 70-ը, որոնց համար հաշվարկված վերջնահաշվարկի գումարը կազմել է 9 857.8 հազար դրամ (Նախարարության կազմում ստեղծված հրդեհային և տեխնիկական անվտանգության հետաքննության վարչություն աշխատանքի են ընդունվել նախկին աշխատակիցներից 18-ը, որոնցից 7-ը ենթակա չեն վերջնահաշվարկի: Հաշվի առնելով ՀՀ ֆինանսների  նախարարության առաջարկը վերոնշյալ քաղաքացիական ծառայողների վերջնահաշվարկի վճարումը իրականացվել է  Նախարարության համար 2019թ. պետական բյուջեով հատկացված Աշխատողների աշխատավարձեր և հավելավճարներ հոդվածի հաշվին: 

	2.
	Կարգավորման նպատակը և բնույթը և ակնկալվող արդյուն)քը

	
	Ներկայացվող նախագծի նպատակը   Նախարարության  համար հատկացված Աշխատողների աշխատավարձեր և հավելավճարներ հոդվածից վճարված գումարի վերականգնումն է:   

	3.
	Նախագծի մշակման գործընթացում ներգրավված ինստիտուտները և անձինք

	
	    Նախագիծը մշակվել է Արտակարգ իրավիճակների նախարարության կողմից:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունմամբ Հայաստանի Հանրապետության 2019 թվականի պետական բյուջեում կառաջանա  9 857.8 հազ. դրամի ծախս: 





